
15 -ാം കേരള നിയമസഭ

12 -ാം സമ്മേളനം

നക്ഷത്രചിഹ്നമിട്ട ചോദ്യം നം. 7 07-10-2024 - ൽ മറുപടിയ്ക്

വയനാട് ദുരന്തം

ചോദ്യം ഉത്തരം

ഡോ. കെ. ടി. ജലീൽ,
ശ്രീ. സി. എച്ച്. കുഞ്ഞമ്പു,

ശ്രീമതി കാനത്തില്‍ ജമീല,
ശ്രീ. പി. ടി. എ. റഹീം

ശ്രീ. പിണറായി വിജയൻ

(മുഖ്യമന്ത്രി)

(എ)

വയനാട് ജില്ലയില്‍ മുണ്ടക്കൈ-ചൂരല്‍മല-പുഞ്ചിരിമട്ടം

മേഖലയിലുണ്ടായ ഉരുള്‍പൊട്ടല്‍ കേരള

ചരിത്രത്തിലെ സമാനതകളില്ലാത്ത

പ്രകൃതിദുരന്തമാണെന്ന വിലയിരുത്തല്‍

നടത്തിയിട്ടുണ്ടോ;

(എ) മേപ്പാടി പഞ്ചായത്തിലെ വെള്ളരിമല വില്ലേജിൽ

മുണ്ടക്കൈ- ചൂരൽമല- പുഞ്ചിരിമട്ടം എന്നീ

പ്രദേശങ്ങളെ ബാധിച്ച ഉരുൾപൊട്ടൽ കേരള

ചരിത്രത്തിലെ ഏറ്റവും വലിയ ഉരുള്‍പ്പൊട്ടൽ

ആണെന്ന് IISER മൊഹാലി, കേരള യൂണിവേഴ്സിറ്റി,
KUFOS, IIT റൂർക്കി, യൂണിവേഴ്സിറ്റി ഓഫ് മിസിസിപ്പി

യുഎസ്എ, ബ്രിട്ടീഷ് ജിയോളജിക്കൽ സർവേ,
ഹൈദരാബാദ് യൂണിവേഴ്സിറ്റി, ജിയോളജിക്കൽ

സർവേ ഓഫ് ഇന്ത്യ, കേരള സംസ്ഥാന ദുരന്ത

നിവാരണ അതോറിറ്റി എന്നിവിടങ്ങളിലെ

ശാസ്ത്രജ്ഞർ നടത്തിയ പഠനത്തിൽ തെളിഞ്ഞിട്ടുണ്ട്.
ജീവഹാനിയുടെയും, വിവിധ മേഖലകളിലെ

നാശനഷ്ടങ്ങളുടെയും അടിസ്ഥാനത്തിലും

ചരിത്രത്തിൽ സമാനതകളില്ലാത്തതു തന്നെയാണ്. 

(ബി)
പ്രസ്തുത ദുരന്തത്തില്‍ എത്ര മനുഷ്യരുടെ ജീവന്‍

നഷ്ടപ്പെട്ടിട്ടുണ്ടെന്നും അതിൽ എത്രപേരുടെ

മൃതശരീരങ്ങള്‍ ഇനിയും ലഭിക്കാനുണ്ടെന്നുമുള്ള

വിശദാംശം ലഭ്യമാക്കുമോ;

(ബി) 251 പേരുടെ ജീവൻ നഷ്ടപ്പെട്ടിട്ടുണ്ട്. 231 പേരുടെ

മൃതദേഹങ്ങള്‍, 222 ശരീര ഭാഗങ്ങള്‍ എന്നിവ

കണ്ടെടുക്കുവാൻ സാധിച്ചിട്ടുണ്ട്. 47 പേരെയാണ്

ഇനിയും കണ്ടെത്തേണ്ടതായിട്ടുള്ളത്. ആകെ 298
പേര്‍‍ ഈ ദുരന്തത്തിൽ ഉള്‍പ്പെട്ടതായി

കണക്കാക്കാവുന്നതാണ്.

(സി) ദുരന്തത്തില്‍ വിവിധ മേഖലകളിലായി എത്ര കോടി

രൂപയുടെ നാശനഷ്ടങ്ങള്‍ ഉണ്ടായിട്ടുണ്ടെന്നാണ്

പ്രാഥമിക വിലയിരുത്തലില്‍ വ്യക്തമായിട്ടുള്ളതെന്ന്

അറിയിക്കുമോ;

(സി) മേപ്പാടിപഞ്ചായത്തിലെ ഉരുള്‍പ്പൊട്ടലുമായി

ബന്ധപ്പെട്ട പ്രാഥമിക വിലയിരുത്തലിൽ ഉണ്ടായിട്ടുള്ള

ആകെ നാശനഷ്ടം 1202 കോടി രൂപയുടേതാണ്.
ഇതിൽ സംസ്ഥാന ദുരന്ത പ്രതികരണ നിധിയുടെ

മാനദണ്ഡങ്ങള്‍ക്കുള്ളിൽ ഉള്‍പ്പെട്ടു വരുന്ന

ഇനങ്ങളിൽ സംഭവിച്ചിട്ടുള്ള യഥാര്‍ത്ഥ നഷ്ടം 614.6
കോടി രൂപയുടേതാണ്. എന്നാൽ ദുരന്ത

പ്രതികരണനിധിയിൽ നിന്നും യഥാര്‍ത്ഥ നഷ്ടം

(actual loss) മാനദണ്ഡമാക്കിയല്ല ധനസഹായം

അനുവദിക്കുന്നത്. ദുരന്ത പ്രതികരണ നിധിയുടെ

മാനദണ്ഡങ്ങള്‍ക്ക് ഉള്ളിൽ നിന്ന് കൊണ്ട്

തയ്യാറാക്കുമ്പോള്‍ കണക്കാക്കാൻ പറ്റിയ പരമാവധി

തുക 219.2 കോടി രൂപയാണ്. 
    സംസ്ഥാന ദുരന്ത പ്രതികരണനിധിയുടെ (SDRF)
മാനദണ്ഡങ്ങളിൽ ഇനിയും ഉള്‍പ്പെട്ടിട്ടില്ലാത്ത

മേഖലകളിൽ 587.5 കോടി രൂപയുടെ നാശനഷ്ടം

കണക്കാക്കിയിട്ടുണ്ട്. അപ്രകാരം പ്രാഥമിക

വിലയിരുത്തലിന്റെ അടിസ്ഥാനത്തിൽ 1202 കോടി

രൂപയുടെ ധനസഹായത്തിനുള്ള മെമ്മോറാണ്ടം

കേന്ദ്ര സര്‍ക്കാരിന് സമര്‍പ്പിച്ചിട്ടുണ്ട്. 

(ഡി)

വയനാടിന്റെ പുനരധിവാസത്തിന് വിശദമായ

നിവേദനം നല്‍കണമെന്ന കേന്ദ്രസര്‍ക്കാരിന്റെ

പ്രത്യേക നിര്‍ദ്ദേശത്തിന്റേയും ദേശീയ ദുരന്ത

പ്രതികരണ നിധിയുടെയും

മാനദണ്ഡങ്ങള്‍ക്കനുസരിച്ച് വിശദമായ നിവേദനം

സമര്‍പ്പിച്ചിട്ടുണ്ടോ; എങ്കില്‍ വിശദാംശം

ലഭ്യമാക്കുമോ?

(ഡി) ദേശീയ ദുരന്ത പ്രതികരണനിധിയിൽ നിന്ന് അധിക

ധനസഹായം അനുവദിക്കുന്നതിനായി വിശദമായ

മെമ്മോറാണ്ടം കേന്ദ്രസർക്കാരിന്

സമർപ്പിച്ചിട്ടുള്ളതാണ്(മെമ്മോറാണ്ടത്തിന്റെ പകര്‍പ്പ്

അനുബന്ധമായി ചേര്‍ക്കുന്നു). രക്ഷാപ്രവർത്തനം

തുടർന്ന് കൊണ്ടിരിക്കുന്ന ഘട്ടത്തിൽ ഓഗസ്റ്റ് 14
വരെയുള്ള കണക്കുകളുടെ അടിസ്ഥാനത്തിൽ

തുടർന്നുള്ള പ്രവർത്തനങ്ങൾക്ക് കൂടി പ്രതീക്ഷിക്കുന്ന

പരമാവധി ചെലവുകളും, പുനരധിവാസത്തിനായി

പ്രതീക്ഷിക്കുന്ന ചെലവുകളും ആണ്

മെമ്മോറാണ്ടത്തിൽ ഉൾപ്പെടുത്തിയത്. ദുരന്ത

ബാധിതരെ പുനരധിവസിപ്പിക്കുന്നതിന് അന്താരാഷ്ട്ര

തലത്തിൽ സ്വീകരിക്കുന്ന പോസ്റ്റ് ഡിസാസ്റ്റർ

നീഡ്‌സ് അസസ്മെന്റ് (PDNA) ദേശീയ ദുരന്ത

നിവാരണ അതോറിറ്റിയുടെ കൂടെ

സഹകരണത്തോടെ സംസ്ഥാന ദുരന്ത നിവാരണ

അതോറിറ്റി നടത്തികൊണ്ടിരിക്കുന്നു. ഇതിലൂടെ

യഥാര്‍ത്ഥ നഷ്ടം കണക്കാക്കി ആയത് കേന്ദ്ര

സര്‍ക്കാരിൽ നിന്നു നേടിയെടുക്കുന്നതിനും ദുരന്ത

ബാധിതരുടെ പുനരധിവാസം സാധ്യമാക്കുന്നതിനും

കഴിയും. കേന്ദ്ര സര്‍ക്കാര്‍ ഇതുവരെയും ധനസഹായം

അനുവദിച്ചിട്ടില്ലാത്ത സാഹചര്യത്തിൽ ധനസഹായം

വേഗത്തിൽ ലഭ്യമാക്കണമെന്ന് കേന്ദ്ര സര്‍ക്കാരിനോട്

ആവശ്യപ്പെടാൻ 03/10/2024 ൽ ചേര്‍ന്ന

മന്ത്രിസഭായോഗം തീരുമാനിച്ചിട്ടുണ്ട്. 

സെക്ഷൻ ഓഫീസർ

